
/Zientziak behar duen
«tornuia»

xunditu naiz asteon, ohiko zientzia aktuali-
tatea errepasatzean argiaren propietate be-
rri bat aurkitu dutela irakurtzean. Beti iruditu
zait interesgarria argia, hemen ere igarriko zi-
tzaidanez, egungo teoria zientifikoen erdigune-
an den kontzeptua izateaz gain, hamaika jolas
ikusgarritarako bidea ematen duelako bere espektro ikus-
gaiko adierazpenak. Eta, zer arraio, karrerako azken bi urte-
ak horretan murgilduta eman nituelako! Ezagutza zientifi-
koaren adibide paradigmatikoa ere badugu, betidanik uhin
bezala deskribatu arren partikula gisa ere tratatzen baitugu
XX. mende hasieratik. Are gehiago, argiaren izaera argi-
tzea —erredundantziak balio beza— ikerketagai baita oraino.
Hain zuzen, Laura Rego fisi-
kari gaztea buru duen Sala-
mancako Unibertsitateko
(Gaztela) lantalde batek,
ezaguna zen argi-sortaren 1
bihurdura-abiadura teori- &
koki moldagarria dela on- ,
dorioztatu ondoren, Colo- e
rado (AEB) eta Bartzelonako N e
(Katalunia) laborategietan N
esperimentalki frogatu .
ahal izan dute propietate
berri hau; “Science” aldiz- o
kariak joan den ekainaren
28an argitaratu eta bere
azalera eraman zuen. HH_G
Gaian jantzia egon arren, Medium
apur bat kostatu zait aurki-
kuntza honen nondik nora-
koak ongi ulertzea. Ez nuen
ezagutzen argiari momen-
tu angeluar bi egozten zi-
tzaizkionik, bata, bere ere-
mu elektromagnetikoaren
polarizazioa barnebiltzen
duena (SAM edo espinaren
momentu angeluarra) eta
bestea, bere uhin frontea-
ren formari dagokiona
(OAM edo orbitalaren mo-
mentu angeluarra). Hau da,
argi-izpiak bere hedatze ar-
datzaren inguruan biratu
egiten ditu elkarzutak di-

Argiaren propietate berri bat aurkitu dute. GAUR8

tuen eremu elektriko eta magnetikoa, eta bestetik, iturri be-
retik irtendako argi-izpi paraleloek osatzen duten uhin
fronteak ere biratzen du desplazatzen den ardatzaren ingu-
ruan. Fenomeno hauek ezagunak baziren ere, biratze edo
bihurdura hau estatikotzat jotzen zen, denboran aldaezina,
eta ez zen, beraz, parametro kontrolagarri bat. Aurkikuntza
honetan, baina, zera topatu dute: OAM motako bihurdura
denboran aldagarria dela. Zehazki, ikerlariek denboran atze-
raturiko eta momentu angeluar ezberdineko izpiak elkarre-
kintzan jarriz, harmoniko altuko muturreko izpi ultramore
bat lortu dute, denboran aldagarria den momentu angeluar
bat erakusten duena. Regoren esanetan, argia zurrunbilo
moduan hedatzen da eta orain bere biratze abiadura kon-
trolatzeko atea zabaldu da.
Ingelesez “self-torque” ba-
taiatu dute propietate hau,
euskarara “auto-bihurdura”
bezala ekar genezakeena.

Ezagutza berri honen apli-
kazio teknikoak esplora-
tzeke dauden arren, hala-
ko izpiek atomo eta
nanoegiturak denbora ul-
tra-arineko eskalan mani-
pulatzeko aukera eman
dezaketela uste da, nano-
munduaren ikerketan as-
katasun maila bat iraba-
ziz.

Ziur aski, aplikazio hauek
garatzen diren heinean ja-
soko du errekonozimendua
aurkikuntzak, baina dagoe-
neko eman dio zientziari
aurrera egin dezan behar
duen «tornuia». Ikusteko
dago betiko sari banatzaile
misoginoek nola aitortuko
duten neska gazte baten la-
=17 na, baina momentuz badi-

rudi momentu angeluar bi-
zZiz datozela
auto-bihurdura azeleratuz
datozen emakume zien-
tzialariak... aurrera zurrun-
biloa! e




